
 



 



 



 



 



 



 



 



 



 



 
Јованка Денкова 

 

ЛЕЧЕБНАТА МОЌ НА ПРИРОДАТА ПРИКАЖАНА ВО РОМАНОТ „СКАЛИЛА ВО 

ЗЕЛЕНОТО“ ОД ВЕСНА АЦЕВСКА 

 

Апстракт: Романот „Скалила во зеленото“ од современата македонска авторка Весна Ацевска, 

објавен 1994 година, зборува за еден актуелен, загрижувачки факт – зависноста на младите, на 

децата и адолесцентите од компјутерите и компјутерските игри. Привлечноста на тој виртуелен 

свет влијае врз нивното однесување, психологија и сл. Авторката ни укажува на еден можен начин 

да се вратат младите кон реалниот живот. 

 

Романот „Скалила во зеленото“ (1994) од Весна Ацевска1 е интересен од еден поинаков, 

модерен, актуелен аспект. Имено, за да ги оттргнат своите деца од постојаното седење пред 

                                                           
1 Весна Ацевска  е поет, раскажувач и преведувач. Родена е на 10 ноември 1952 година во Скопје. Завршила 

Филолошки факултет во Скопје. Работела во весникот „Република“, а од 1992 година работи во Институтот 

за национална историја во Скопје. Член е на Друштвото на писателите на Македонија од 1991 година и на 

меѓународното друштво „Калеваласеура“ од Финска. Го препеала финскиот спев Калевала и за него ја 

добила наградата за препев „Григор Прличев“ за 2000 година, а во посебна книга се објавени препеви од 

персискиот еп „Шахнаме“ на Фирдоуси (2007). Таа пишува поезија и проза, преведува од руски и од 

јужнословенски јазици. Таа е член е на: Сојузот на писатели на Македонија; Македонскиот ПЕН-центар; 

Сојузот на литературни преведувачи на Македонија; Интернационалното друштво „Калеваласеура“ од 

Финска; Меѓународната славјанска литературна и уметничка академија од Варна, Република Бугарија. Има 

објавено осум поетски збирки и еден поетски избор на македонски јазик, a десет избори од нејзината поезија 

се публикувани на англиски, албански, бугарски, полски, романски, српски, турски и хрватски јазик. 

Застапена е во разни антологии на македонската поезија објавени во земјата и во странство. Ги добила 

наградите за поезија „Браќа Миладиновци“ (2009) и „Ацо Шопов“ (2021). Авторка е на три романи за деца и 

младина. Ги превела еповите „Калавала“, „Стара еда“, митолошкиот дел од „Шахнаме“ на Фирдуси, „Млада 

еда. Видението на Гилфи“ од Снори Стурлусон и уште десетина книги, самостојно или во коавторство. За 

преводот на „Калевала“ и на „Стара еда“ двапати ја добила наградата „Григор Прличев“ (2000; 2009). 

Носителка е на почесно признание од Финска за преводот на „Калевала“ (2000) на македонски јазик и на 

признанието „Ана Ахматова“ (2020) за афирмација на руската литература. Има уредено два броја на ревијата 

на Македонскиот ПЕН-центар и две изданија со народни приказни од Македонија. Член е на редакцијата на 

списанито „Книжевно житие“ на книгоиздателството „Макавеј“ од Скопје. Носителка е на државната 

награда „Св. Климент Охридски“ за животно дело во областа на културата и литературата.  

Книжевно творештво: Подготовки за претстава (поезија, 1985), Карпа за скок (поезија, 1991), 

Лавиринт (роман, 1992), Рок видри (роман, 1993), Скалила во зеленото (роман, 1994), Котва за Ное (поезија, 

1994), Неред во огледалото (поезија, 1996), Кула во зборот (поезија, 2005), Столисник (поезија, 2008), 

Мартинки (поетски избор, 2009). Награди: Браќа Миладиновци Архивирано на 16 септември 2016 г. (за 

Столисник, поезија, 2009) на Струшките вечери на поезијата, 2000 Григор Прличев (награда за препев) на 

''Калевала'', 2009 Григор Прличев (награда за препев) на ''Стара Еда'', 2012 Ацо Шопов (награда). 



компјутерите, што се одразува и врз нивното однесување, родителите ги испраќаат во еден од 

најубавите краеви во Западна Македонија, близу манастирот Св. Јован Бигорски. Таму, во чистата 

и недопрена природа децата сосема забораваат на компјутерите, како да се препородуваат: „Овде, 

в планина, пеењето ми стана важно колку и шегата, смеењето, а сите тие ви овозможуваат да се 

прочистите, да се освежите како со капење, да светнете со сета своја питомост“ (стр.56).2 

Дејството на романот започнува и завршува во Скопје, а неговото времетраење е 

ограничено на еден летен распуст. Распустот е доба од годината на која децата/младите најмногу 

му се радуваат,: „Тукушто почна летото. Она календарско, а тоа значи дека веќе нема домашни, 

нема часови, нема писмени...“ (12)  

За тринаесетгодишниот Јордан и неговите другари, летниот распуст е време кога можат да 

се посветат на секојдневно „другарување“ со компјутерите: „За мене беше без престан да се вртат 

видео или компјутерски игри, а такви имавме собрано едно чудо јас и моите другари“ (12). Факт е 

дека денешните деца поминуваат многу време пред компјутерите во училиштето и дома и тоа се 

одразува врз нивниот правилен и здрав развој, затоа што тоа подразбира мноштво физички и 

социјални активности. Се разбира, компјутерите се неопходни во денешното современо доба, но 

времето поминато со нив, не треба да зафаќа голем дел од денот на децата. Заради тоа, тука се 

родителите, наставниците и другите возрасни, кои треба да вложат напори и да се осигураат дека 

децата учат како да ги користат компјутерите ефикасно и одговорно. Поточно, во оваа студија, се 

потенцира дека компјутерите не треба само да ги забавуваат децата, туку и да ги подучуваат и 

инспирираат. Но, во оваа студија, Шилдс и Берман, укажуваат и дека најзастапени кај децата се 

токму компјутерските игри а зборуваат и за влијанието кое го имаат тие врз интелектуалниот, 

социјалниот и психолошкиот развој на децата3, особено ако се претера со нив: „А тоа значи дека 

повеќе од две недели не се тргавме од екраните. И дека зборувавме само за нив, т.е. до кое ниво 

сме стасале...“ (12).  

Истражувањата говорат дека преголемата окупирананост на децата и адолесцентите со 

компјутерите, водат кон социјална изолација, односно влијаат на неговата социјална 

комуникација, во семејството, во училиштето, меѓу врсниците...Во такви случаи, 

децата/адолесцентите кои играат заеднички компјутерски игри, се свртуваат едни кон други и 

создаваат меѓусебна комуникација која се заснова на нивните слични или интереси поврзани со 

компјутерските игри4: „Сите што нѐ слушаа остануваа зинати, им личевме на некои туѓоземјани 

што говорат некаков непознат за нив јазик; за нас, пак, сите што не се разбираа во игрите беа 

непожелни, никакви, смешни, ги потценувавме и ги презиравме, без оглед на возраста, сродството, 

соседството“ (12). Во својата статија, Хили, тврди дека употребата на компјутерите придонесува за 

менталниот развој на младите.5 Во суштина, последиците од преголемото користење на 

медиумите-компјутерите кои се користат исклучиво за забава и социјални активности, ги заменат 

учењето, читањето, физички активните спортови и надворешните активности, ако го заменат 

спиењето, кои позитивно придонесуваат за правилен раст и развој.6  

И родителите и роднините на Јордан се загрижени од неговото сѐ подрастично 

однесување: „Мајка ми се лутеше затоа што не го фрлав ѓубрето, не ручав и не вечерав со 

                                                           
2 Весна Ацевска, Скалила во зеленото, Детска радост, Скопје, 1994. 
3 Margie K. Shields, Richard E. Behrman, Children and Computer Technology: Analysis and Recommendations, 

The Future of Children, Vol. 10, No. 2, Children and Computer Technology (Autumn - Winter, 2000), pp. 4-30, 

https://www.jstor.org/stable/1602687, 08.02.2023 
4 Ellen A. Wartella, Nancy Jennings, Children and Computers: New Technology—Old Concerns, The Future of 

Children, Children and Computer Technology, Vol. 10, No. 2 – Fall/Winter 2000,  

http:/ / www.futureofchildren.org, 08.02.2023 
5 Jane M. Healy, Failure to Connect: How Computers Affect Our Children's Minds: For Better or Worse, The Phi 

Delta Kappan, Vol. 81, No. 5 (Jan., 2000), pp. 1-11, https://www.jstor.org/stable/20439670, 08.02.2023 
6 Sandra L. Hofferth, Home Media and Children's Achievement and Behavior, Child Development 

Vol. 81, No. 5, pp. 1598-1619, https://www.jstor.org/stable/40800694, 08.02.2023 

https://www.jstor.org/stable/1602687
http://www.futureofchildren.org/
https://www.jstor.org/stable/20439670
https://www.jstor.org/stable/40800694


домашните, дека престанав да одам на гости и да седам со гостите кога тие доаѓаа кај нас... Така 

она – „ааааа, браво, види го ти него, прв од фамилијата фаќа чекор со современиот свет“, премина 

во – „пак ли седи со апаратине?!, до она „што ли ви прави детето, да не е болно?, па „види му ги 

очите, сте го носеле ли на лекар?“ (13), па во тој контекст, таткото беспоговорно го испраќа синот 

во недопрената природа (од технологијата!) на Бигорскиот манастир, кај неговиот другар од 

детството Стојан и жена му Калина.  

Поединците за кои интернетот игра централна улога во нивните животи (кога не се 

поврзани на Интернет, зборуваат и размислуваат за тоа), односите со важните други (пријатели, 

семејство, колеги) губат важност во споредба со времето поминато на интернет. Времето 

поминато на Интернет постепено се зголемува, а истовремено се намалува и ефикасноста во 

различни домени од животот (работа, семејство, училиште). Обидите за самоконтрола и 

саморегулирање на користењето на Интернет се неуспешни, и постои возбуда, неволност, 

депресија или раздразливост доколку се спречени да пристапат на Интернет.7 И кај Јордан, уште 

веднаш, се појавуваат чувства на немоќ, гнев, обесправеност, но, иако се бунтува, привремено се 

потчинува на татковиот авторитет, особено откако помалата сестричка Маре (осумгодишна) ќе 

побара и таа да оди со него. Јордан сфаќа дека тоа може да му помогне побрзо да се врати дома: 

„Си мислев, ако ја остават со мене бидејќи е малечка, мама ќе го наговори тате за два-три дена да 

дојдат по нас. Најмногу за една недела“ (15). Во тој гнев, кај Јордан се раѓа и бунтовност, зашто 

според него, му се скратува нешто што е нормално, се решава и на штрајк: „А таму, нема да 

јадеме, ќе молчиме, ќе одбиваме сѐ што ќе нѐ нудат“ (15).  

Неговиот план набргу пропаѓа, зашто сфаќа дека неговата сестричка е воодушевена од 

престојот таму и не сака да се врати во Скопје, а откако преку еден телефонски повик со неговиот 

другар Огнен од Скопје дознава дека во Скопје никој и не го чека или бара зашто е многу жешко и 

сите се заминати на летни одмори, Јордан решава да ја смени тактиката. Се помирува со 

ситуацијата и тогаш младиот адолесцент се опушта, ја прифаќа околината околу себе, се обидува 

да им се приближи на останатите. И тогаш се случува неизбежното – неговото зближување со 

момчето Љубе – синот на домаќинот Стојан, иако се чини дека Љубе не ги забележува обидите на 

Јордан за приближување: „Засукав ракави и направив еден рид палачинки... Но палачинките не 

помогнаа Љубе да ме повика со себе кога попладнето тргна по риба. Тој добро се најаде од нив и 

без да се заблагодари, ја зема трската и сѐ што треба со неа и замина. Така ми треба, си мислев, 

кога се однесував бетер од дивојарец“ (32). Љубе, пак, е полн со разбирање за неговото првично 

однесување: „Те мачи нешто. Уште кога дојде и не сакаше да се спријателиш со мене. Затоа и те 

оставив на мира. Во твоите очи видов лутина и знаев дека не дојде овде по своја волја“ (38). 

Сепак, младите, кои сите се на приближна возраст наскоро се зближуваат благодарение на 

риболовот, во кој ќе го воведат другарите на Љубе, па наскоро Јордан се здобива со многу нови 

другари: Ице, Влатко, Петар и Симе. Таквиот идиличен период не потрајува долго и се завршува 

со повикот на другарот Огнен од Скопје за компјутерскиот предизвик: „Оној Никола, збеснал. 

Кога разбра дека не си во Скопје, почна да се прави мисир и да се фали дека си дувнал од страв. 

Како знаеш мораш да дојдеш во Скопје. Инаку ќе ти запишат пораз заради неизлегување на терен. 

И со најголем скор“ (39).    

Не се за потценување и поновите статии кои говорат дека компјутерите не само што нема 

да ги одведат децата во социјална изолација, туку напротив, Клеменс, во својата студија ни 

открива дека компјутерите служат како катализатори за социјална интеракција, при што децата 

поминуваат девет пати повеќе време разговарајќи со врсниците додека работат на компјутери 

отколку додека решаваат загатки. Социјалните интеракции зависат од видот на софтверот што се 

користи и физичката средина што го опкружува компјутерот. Компјутерите и другата технологија 

нудат можности да го помогнат учењето преку правење повидливи индивидуални и родови 

                                                           
7 Mladen Mavar, Ovisnost o internetu kod adolescenata, Acta Iadertina, Vol. 19 No. 1, 2022, 

https://doi.org/10.15291/ai.3880, 09.02.2023 

https://hrcak.srce.hr/actaiadertina
https://hrcak.srce.hr/broj/22116
https://doi.org/10.15291/ai.3880


разлики во пристапите кон учењето.8 Авторката Ацевска го имала предвид и овој момент, па затоа 

има разбирање за неизбежното навлегување на модерната технологија и во руралните средини, па 

во понатамошниот тек на дејството, вложила заложби кон приближување на момчето дојдено од 

градот со децата во руралната средина (овде мора да се земе предвид и фактот дека романот е 

објавен 1994 г, кога компјутерите и интернетот сѐ уште беа реткост!): „Тие ме слушаа внимателно, 

преку моето кажување откриваа еден друг свет за кој слушале и нешто виделе преку телевизија но 

кој досега сѐ уште не беше стапнал кај нив“ (38). Се покажува дека интересот на момчињата од 

Радика за турнирот во Скопје е голем, па му ја нудат својата помош на Јордан: „Но, тие ми велат 

да не берам гајле, дека сѐ ќе смислат да бидам таму навреме без да знае никој, и да се вратам овде 

со нивна помош. И сѐ повеќе ме прашуваат за моите другари, за Скопје, за нашите игри. За она 

што нив им е непознато“ (40). Компјутерот може да стане центар за социјални интеракција на 

децата со нивните врсници и семејството. Во училишната средина, се смета дека компјутерот 

може да доведе до групна интеракција и соработка и да ја олесни комуникацијата.9 И навистина, 

импресионира ентузијазмот и снаодливоста на младите тајно да појдат во Скопје: „Мислите лесно 

им е на шест момчиња да стасаат во Скопје скришум од сите? Не, верувајте воопшто не е лесно да 

се префрлат повеќе од стотина километри особено кога немаш превоз, дозвола и доволно пари. 

Особено ако треба истиот ден да се вратиш, без некој да сети каде си бил“ (41); да се запознаат со 

еден поинаков начин на живот: „Додека чекавме на нив им ги покажував на моите другари сите 

апарати во клубот. Тие беа восхитени, исто како што бев и јас од она што тие го имаа таму: 

природата“ (45); но и да го победат агресивниот фалбаџија Никола: „Кога почна да губи, Никола 

стануваше сѐ понервозен. Очекував да започне со навредување, зашто тоа му беше во карактерот. 

За подбив ги зеде моите другари-какви им биле патиките, тренерките, што не останале кај мечките 

а дошле овде в град да гледаат нешто од друго време, и сѐ нешто во таков, мисирски стил“ (46).   

Во моментот на победата, видливо е чувството на радост кај Јордан: „О само колку 

радосен се чувствував. Прво заради победата. Уште повеќе што ја оправдав довербата кај моите 

другари. Сета оваа авантура ни овозможи уште повеќе да се зближиме. Се радував што им го 

покажував градот, ветувајќи им дека кога ќе се вратам овде, ќе ги поканам на подолг престој и 

тогаш навистина сѐ ќе научат за компјутерите“ (47). Американскиот психолог Csikszentmihalyi 

дава објаснување на тоа катарзично чувство: „Чувството кое ве обзема додека ја вршите задачата 

што ја сакате, во која уживате и која не бара напор да се направи е дефинирано како проток. Тој го 

опишува користејќи неколку услови на проток: јасност на целите, балансирање на предизвиците и 

вештините, спојување на акцијата и свесноста, избегнување на одвлекување на вниманието, 

заборавање на себе, времето и околината, креативноста како автотелично искуство и знаењето 

колку добро работи.10 Сложените активности кои бараат посебни вештини, лична иницијатива и 

распон на внимание почесто се поврзуваат со искуството на протокот, а слабата асоцијација е 

забележана со повторливи и сиромашни активности со информации11. Според Љубомирски, Кинг 

и Динер12, позитивните емоции ги поттикнуваат поединците да бараат и постигнуваат цели. Така, 

успехот на среќните поединци зависи од два фактори: среќните луѓе се редовно позитивно 

расположени и затоа работат попродуктивно за да ги постигнат целите и поседуваат вештини и 

                                                           
8 Douglas Clements, Young Children and Technology, https://files.eric.ed.gov/fulltext/ED416991.pdf, 08.02.2023  
9 L. Strakera, C. Pollock and B. Maslen, Principles for the wise use of computers by children, Ergonomics 

Vol. 52, No. 11, November 2009, 1386–1401, Taylor & Francis, www.academia.edu, 08.02.2023 
10 Csikszentmihalyi, M. (1975). Beyond boredom and anxiety. Jossey Bass. 
11 Delle Fave, A. (2012). Past, present and future of flow. In S. David, I., Boniwell, & A. C. Ayers, 

(Eds.), Oxford handbook of happiness (pp. 60-73). Oxford University Press. (кај Zrinka Šimunović, Sabina Vidulin 

and Dubravka Miljković, Flow Experiences in Adolescents: Comparison of Musically 

Educated, Athletically Active, and Other Adolescents, Croatian Journal of Education, Vol.24; No.4, pages: 1205-

12 Lyubomirsky, S., King, L., & Diener, E. (2005). The Benefits of Frequent Positive Affect: 

Does Happiness Lead to Success? Psychological Bulletin, 131(6), 803–855. https://doi. 

org/10.1037/0033-2909.131.6.803,  

https://files.eric.ed.gov/fulltext/ED416991.pdf
http://www.academia.edu/
https://hrcak.srce.hr/clanak/424855


претходно стекнати искуства. Позитивните емоции можат да ги променат ефектите на негативните 

емоции со намалување на физиолошките реакции кои предизвикуваат негативни емоции. На овој 

начин се создава нагорна спирала на развој на позитивни емоции која ни помага во личниот раст и 

развој13.  

Личниот раст и развој на Јордан кон подобра верзија од себе започнува во моментот по 

враќањето од Скопје, кога ослободен од заблудите за компјутерските игри, се вклучува во сите 

активности на децата од тој крај: берење билки, габи (печурки), планинарење, па дури оди и на 

лов, јаде чорба од желка. Освен што се збогатува со нови егзистенцијални искуства, на тој пат кон 

себеспознавањето и созревањето, Јордан го менува и својот став кон девојчињата кој полека 

еволуира, така што во оваа, поинаква фаза од неговиот престој, се менува и неговиот однос кон 

неговата помала сестра: „Габарењето и билкарењето ми даваа шанса да бидам добар брат. Можев 

да ја носам и Маре со нас, да го надоместам големото запоставување на кое ја изложив обземен од 

интензивната обука по риболов“ (54). Полот се одредува со раѓање, тој е условен од природата и 

ги вклучува биолошките карактеристики на жените и мажите. Родот е општествено наметнат, се 

усвојува и учи преку општеството. Социјалната категорија на пол се заснова на категорија 

заснована на пол, но таа не се наметнува со раѓање и е неповредлива. Социјалната категорија на 

пол може да биде под влијание на однесувањето или различно улоги доделени од општеството. 14 

Што се однесува до неговиот однос кон девојчињата, воопшто, на почетокот, иако се 

присутни, не се спомнуваат во текстот, додека момчињата се занимаваат со риболов, кошарка и 

компјутерскиот натпревар. Но, благодарение токму на Маре, Јордан се запознава и со женскиот 

дел од ова друштво: „Таа стоеше со две девојчиња. Тие по возраста беа приближно на нашите 

години. Едната беше Вале, сестрата на Ице, а другата Наташа, нејзина и негова братучедка“(49). 

На почетокот, го гледаме Јордан  обземен од инает и лутина за физичката надмоќност на 

момчињата над девојчињата: „Ако можат девојчињата да се качуваат по стрмина, оти да не можам 

јас!“; иако, свесен е за своето погрешно мислење, па чувствува и грижа на совест: „Да ме слушнеа 

девојчињата, ќе беше тешко мене! Ќе морав да се извинувам“ (51). Предрасудите кои ги има 

Јордан кон девојчињата се типични за неговата возраст, тие се поедноставени, и како и сите 

предрасуди – многу често искривени ментални слики. Тие се јавуваат кај одредена родова група и 

вклучуваат цела низа карактеристики, било физички или психолошки, кои ја опишуваат и 

дефинираат таа група15: „Впрочем, секој знае колку тие се чувствителни. Затоа и подобро е да 

немаш работа со нив. да ги избегнуваш. Инаку, остри се да објаснуваш, да зборуваш без прекин 

„го мислев ова а не она“; го реков тоа и така, а не тоа што ти мислеше дека го реков и дека го 

мислам“. Како да газиш по жив песок“ (51). Сепак, Јордан постепено го менува востановеното 

мислење за девојчињата, под влијание на новите познанства со нив: „Добро, сите девојчиња не се 

баш такви. Еве овие, Наташа и Вале, малку повеќе се смеат, инаку не се лоши. А сум ги видел како 

ловат риби, како скокаат по карпите кај Радика. Не се некои свилени и плачки. Освен тоа, знаат 

места на кои се собираат габи, шумски јаготки и други билки. Значи, не се некои дигноглави 

фустанарки кои освен облеката, шминката, модата, не разговараат за други, поважни нешта“ (51). 

Овој тип родови предрасуди, обично ги водат момчињата-адолесценти кон родова 

сегрегација што може да го забави позитивниот социјален развој. Пријателствата кои ги 

надминуваат родовите граници во една група, се поврзуваат со напредни социјални и 

интерперсонални вештини, а младите кои имаат истородови и различно родови пријателства, 

покажуваат позитивно социјално приспособување. Овде се подразбира успешноста на младата 

личност да се поврзе со врсниците од истиот род, но и од спротивниот, подразбирајќи го 

меѓусебното разбирање, комуникација, но  и вклучување во заеднички активности со тие 

врсници16: „А собирањето јаготки ни овозможуваше да се освежиме, но и да седнеме, да починеме; 

божем случајно да се погледнеме в очи, јас и Вале, Љубе и Наташа, и брзо-брзо да го свртиме 

погледот“ (56). Освен тоа, девојчињата од неговата група, Вале и Наташа се покажале и како 

добри познавачи на фолклорот, на народните песни: „Порано не сакав да ги слушам, ги сметав за 

неупотребливи. Вале и Наташа ми покажаа дека тие, песните де, не само што не се за фрлање, туку 

не смеат да се заборават. И не ми е срам да ви кажам дека таму, на ливадите, славеите имаа голема 

конкуренција во нас. Пеевме како од едно грло“ (56-57). Освен народните песни, во романот 

„Скалила во зеленото“, авторката Весна Ацевска ни ги „оживува“ преданијата за потеклото на 

името на Мијаците, за настанувањето на Кораб, реката Радика итн.   

Природата и нејзиното огромно влијание врз младите дојдени од жешкиот асфалт на 

Скопје, има лечебна моќ, излекување од предрасудите, од вообразеноста, од поставувањето 

граници, од ограниченоста и преокупираноста со погрешни нешта во животот. Младиот Јордан, 

момче во периодот на раната адолесценција, среде убавините на манастирот, ќе се излекува од 

опседнатоста со технологијата и компјутерските игри. Се разбира, илузорно е да се помисли дека 

ќе заборави на нив, но во Скопје ќе се врати поинакво момче, созреано, пораснато и со многу нови 

пријатели. Последната слика со која се затвора овој поучен роман ни го открива моментот кога на 

скопската автобуска станица пристигнуваат неговите нови другари, за и тој да им возврати за 

гостопримството и да им ги покаже убавините на својот роден град: „Зашто во градот, во оној 

најголем, има најмногу непознати искушенија, нови места на кои треба да се стапне првпат, да се 

открие еден поинаков свет, неговите правила и тајни, убави и лоши страни. Но, јас верувам во 

моите другари, во нивното неисцрпно љубопитство, нивната храброст и издржливост, во нивната 

желба да го познаваат животот од сите негови страни. Верувам во нивниот опит што го носат со 

себе, во нивната способност да знаат што е добро а што лошо, да разликуваат правда од неправда, 

да се зачуваат од сите потклекнувања што можат да свртат на погрешен пат“ (93).  Многубројни 

студии говорат во прилог на позитивното влијание кое природата го има врз луѓето. Младите луѓе, 

адолесцентите не се исклучок од тоа, особено ако се земе предвид фактот на чувствителниот 

период на адолесценцијата низ кој минуваат. Авторите разговараат за тоа како изложувањето на 

природата може да ја зголеми креативноста, когнитивната функција и самодовербата кај 

адолесцентите. Тие исто така истражуваат како природата може да обезбеди можности за 

истражување, преземање ризик и градење вештини, а сето тоа може да придонесе за позитивни 

развојни резултати. Дополнително, се укажува и на тоа како природата може да обезбеди средина 

за поддршка за социјален и емоционален развој, дека природата може да обезбеди можности за 

адолесцентите да формираат врски со другите и да развијат чувство за заедница, што може да има 

позитивно влијание врз нивното ментално здравје и целокупната благосостојба. 

